
Skógarkerfill – ágeng jur tategund í íslenskr i náttúru

Skógarkerfill
Anthriscus sylvestris

Yfirlit
Skógarkerfill (Anthriscus sylvestris (L.) Hoffm.) er ágeng sveipjurt sem barst til
Íslands sem skrautjurt í garða upp úr 1920 og hefur síðan breiðst út um land. 
Hann er víða slæðingur í rótuðu landi, þó síst á Suðausturlandi, og breiðist nú
talsvert út í vegköntum. Skógarkerfill er einær eða tvíær (vetrareinær) og 
móðurplantan deyr að lokinni blómgun og fræþroska, en nýjar plöntur geta einnig
myndast með hliðarvexti úr brumum á efsta hluta rótarinnar. Fræ lifa yfirleitt
aðeins einn vetur og því safnast ekki mikill fræforði í jörðu. Beit og sláttur geta
haldið honum niðri og honum má eyða með varnarlyfjum. Í úðunartilraun í Eyjafirði
reyndist best endurtekin úðun með gjöreyðingarlyfinu Roundup snemma vors. 

Inngangur
Skógarkerfill er hávaxin (0,3–1,5 metra) breiðblaða sveipjurt með svera og langa
(allt að tveggja metra) stólparót. Hann fjölgar sér bæði með fræi og frá brumum
efst á rót og geta kynlaus æxlun og kynæxlun því átt sér stað samtímis. 
Fræmyndun er mikil (800–10.000 fræ á plöntu). Fræin þarfnast kuldameðferðar til
þess að spíra og þau spíra snemma vors og lifa aðeins einn vetur. Langlífur
fræforði myndast því ekki. Þar sem skógarkerfill nemur land veldur hann mikilli
breytingu á gróðurfari og fækkun á tegundum.

Dreifing og eyðing
Erfitt er að stemma stigu við útbreiðslu kerfilsins eftir að hann á annað borð hefur
fest rætur og því er mikilvægt að hindra að hann berist inn á ný svæði. Erlendis
hefur skógarkerfli verið haldið í skefjum með slætti eða beit en áhrifin eru misjöfn
og einnig hefur honum verið eytt með varnarefnum. Víða um land breiðist hann út
meðfram vegum. Meðfram vegum í Eyjafirði er rúmlega einn brúskur af
skógarkerfli á kílómetra. Vorið 2004 var lögð út tilraun með notkun illgresiseyða í
skógarkefilsbletti í aflögðum kartöflugörðum í landi Kaupangs í Eyjafjarðarsveit.

Niðurstöður
Úðun dró marktækt úr þekju skógarkerfils og reyndist árangursríkast að úða 
snemma vors með gjöreyðingarlyfinu Roundup. Nokkuð vel reyndist líka að úða 
seinna með Roundup eða tvisvar með Herbamix. Um haustið kom í ljós að mikið af 
fræplöntum spíraði í þeim reitum sem minnsta þekju höfðu (Roundup snemma).  
Ákveðið var að úða eina endurtekningu tilraunarinnar með Roundup þá um haustið.  
Það reyndist ekki hafa áhrif á þekju vorið eftir og það sumar reyndist ekki 
marktækur munur á milli meðferða með Herbamix og Roundup. Niðurstöðurnar 
benda til þess að úðun með Roundup, eins snemma að vori og kostur er, sé
árangurríkasta leiðin til þess að eyða skógarkerfli. Hafi kerfilinn hins vegar komið 
sér fyrir á staðnum er líklega það mikill fræforði í sverði að endurtekna úðun þurfi til 
og er þá best að gera það næsta vor eins snemma og kostur er eftir að 
skógarkerfillinn lifnar. – Þessa aðferð er ráðgert að nota í vegköntum við Eyjafjörð.

Útbreiðsla skógarkerfils 2005 (H Kr)

Skógarkerfill í lúpínubreiðu á Mógilsá (SHM)

Úr úðunartilraun  í Kaupangi. Neðst á myndinni sjást 
áhrif úðunar með Roundup 15. maí (IB)

Niðurstöður úðunar í Kaupangi 2004


